
					Ĉi tiu paĝo estas provlegita
dividoj fiksas la Centra Oficejo de U. E. A. kun la konsento
de la interesatoj.

§ 17. — En ĉiu regiono estas Delegito kaj Vicdelegito. Ili
estas balotataj de la regionaj Esperantianoj por 3 jaroj kaj
konstante reelekteblaj.

Tamen en la regionoj, kie estas malpli ol 20 membroj, ili
estos elektataj de la direktoro de U. E. A. por la sama daŭro.

§ 18. — La regiona Delegito havas la jenan taskon:

1e Li klopodas pri varbado de membroj, ricevas la kotizaĵojn,
administras la regionan kason kaj zorgas pri ĉiuj administraj
aferoj de sia regiono;

2e Li klopodas por starigi en sia regiono la diversajn servojn
organizatajn de U. E. A.;

3e Li ricevas ĉiujn komunikaĵojn de la Centra Oficejo,
zorgas pri ilia konstanta efektivigo kaj aplikado;

4e Li reprezentas oficiale la membrojn de sia regiono, ĉu
rilate al la Centra Oficejo, ĉu rilate al eksterasociaj aŭtoritatoj.

§ 19. — La Vicdelegito anstataŭas la Delegiton en la okazo
se ĉi tiu ial ajn ne povas plenumi sian taskon. En la ordinara
tempo la Vicdelegito helpas la Delegiton.

§ 20. — En okazo de morto aŭ eksiĝo de Delegito, la Vicdelegito
informas la Centran Oficejon kaj balotigas novan
Delegiton en tempolimo de du monatoj.

§ 21. — La Delegito elektas inter la Esperantianoj de sia
regiono kaj sub sia respondebleco:

1e Diverslokajn helpantojn aŭ subdelegitojn;

2e Diversfakajn helpantojn aŭ konsulojn.

§ 22. — La Subdelegitoj helpas la Delegiton por laŭeble
starigi en sia loko la servojn organizatajn de U. E. A., varbi
novajn membrojn kaj diskonigi la Asocion.

§ 23. — La Konsuloj havas kiel devon helpi al la starigo de

